
Fevralin  

Tamannamak vakıdı: 60 мinut. 
 

 

Lääzımnı tedariklär: yazal, silgiç. 

 

 

 

 

Üürenici için nasaatlar: 

- Dikat oku herbir cümleyi, verilmiş işi tamanna. 

- Kendibaşına işlä. 

         Dikat okuyun teksti. Koyulmuş soruşlara cuvap verin.   

.... 

Kosticik, top oynarkan, düşmüş. O dirseeni urmuş, acıtmış. Ama gölmeeni 

dä yırtmış. Kahırlı hem üfkeli o evä gelmiş.  

        Anasına: 

       - Çabuk bana bir eni gölmek ver. Üstümdekisi kirlendi... yırtıldı da. 

        Anası bölä hatırsız laf işidip, demiş: 

       - Seslä, cocuum. Eski zamannarda bir başça varmış. İçindä  bürçü  kokulu  

meyvalar varmış. Her tarafı  taş duvarlarlan sarılıymış. Meyvalar olarmış, cıvıl-

cıvıl  kuşlar ötüşärmiş. Ama o gözäl  başçaya kimsey girämäzmiş,  zerä tokadı 

kilitliymiş. 

       Bir  gün kimnärsä toplanıp başçaya girmää istemişlär. Ama girämemişlär. 

Duvarlara sopalarlan urmuşlar, kapuları kırmaa denemişlär nacaklarlan... 

Ama faydasız. Tokatlar kaavi durarmışlar, açılmazmışlar. 

        Oralarda bulunan bir kızçaaz demiş: 

        - Helä, bän deneyim. Beki açabilecäm. 

        Yaklaşıp tokatlara tatlı hem yımışak seslän, üzündä gözü güler, dilindän bal 

damnêêr, demiş: 

        - Gözäl tokat, yalvarêrım, açılsana. 

    Da birdän, bir inanamaz iş olmuş. Tokadın iki kanadı birdän açılıvermiş. 

        Çocucak, bunnarı  anasından  işidip, utanmış. Anasından  afetsin  istemiş. 

Sora yalpak seslän  demiş: 

- Mamucuum, bana bir pak gölmek versänä? 

 Dionis Tanasoglu 



1. Ne  olmuş Kostiylän top oynarkan? 

Dooru  variantı  cevreyä   alın. 

 

а)  gol urmuş   b) gölmeeni  yırtmış  с) dostunnan 

buluşmuş 

 

L\0\1 

 

 

2. Kim  tokatçıı başçada açtırmış? 

Dooru  variantı  cevreyä   alın. 

 

а)   Kosti   b) Kostinin anası     с) kızçaaz 

3. Nicä  Kosti  anasına danışmış, masalı seslediktän sora? 

Dooru  variantı  cevreyä   alın. 

 

а)  sert           b) üfkeli         с) yalpak 

4. Verilmiş cümleyä, cevredän alıp, koyun lääzımnı laflan. 

  İlkin Kosticik anasınnan ________hem_____________ 

lafetmiş, ama bitkidä ___________ seslän gölmeeni 

istemiş. 

(sert, yalpak, üfkeli) 

5. Yazın üç soruş  okunmuş  tekstä  görä, angıları 

çeketsinnär   butakım: 

Kim___________________________________________ 

_______________________________________________ 

Nezaman________________________________________ 

_______________________________________________ 

_______________________________________________ 

Neredä_________________________________________ 

______________________________________________ 

6. Okunmuş tekst  maanayca angı  tipä girer? Yazın. 

_______________________________________________ 

7. Bulun  teksttä da  yazın  üç işlik şindiki zamanda. 

_______________________________________________ 

8. Koyun  tekstin   adını da yazın onu. 

_____________________________________________ 

9. Bulun teksttä da yazın cümleyi, angısıda laf  “kanadı’’ 

kullanılmış  ikincili maanada. 

_______________________________________________

_______________________________________________  

10. Teksttän verilmiş  cümledä  baş  paylarını  çizin. 

 

Çocucak, bunnarı anasından işidip, utanmış. 

11. Teksttän  verilmiş  lafların  sinonimnerini  yazın. 

zaman-________________________________ 

çocuum-_______________________________ 

ana-___________________________________  

12. Bulun  da  çıkarın  teksttän  üç  laf  nazlı-küçüldek 

formasında. 

_______________________________________________ 

13. Bulun teksttä  da yazın bir cümlä, angısında var birsoy 

paylar. 

_______________________________________________ 

_______________________________________________  

14. Verilmiş lafı “mamu” hallara görä diiştirin, afiksleri 

gösterin. 

_______________________________________________ 

_______________________________________________ 

_______________________________________________ 

_______________________________________________ 

_______________________________________________ 

_______________________________________________ 

15. Düzün da yazın bir tekst  5 cümledän  “Benim  anam”. 

_______________________________________________ 

_______________________________________________ 

_______________________________________________ 

_______________________________________________ 

_______________________________________________ 

_______________________________________________ 

